
DAHLA

Bi gbil mal-Artikolu 7(6) tal-Kodi¢i ta' Kondotta ghall-Membri tal-Parlament fir-
rigward tal-Interessi Finanzjarji u l-Kunflitti ta' Interessi (Anness I tar-Regoli ta'
Proc¢edura tal-Parlament Ewropew; minn hawn' il quddiem: i-Kodi¢i ta' Kondotta), il-
Kumitat Konsultattiv dwar il-Kondotta tal-Membri (minn hawn 'il quddiem: i-Kumitat
Konsultattiv) jippubblika rapport annwali dwar il-hidma tieghu.

Ir-Rapport Annwali dwar il-hidma tal-Kumitat Konsultattiv mill-1 ta' Jannar sal-31 ta'
Dicembru 2022 gie adottat mill-Kumitat fit-28 ta' Marzu 2023.

Sommarju

Dan ir-rapport jkopri l-attivitajiet tal-Kumitat Konsultattiv dwar il-Kondotta tal-Membri
fil-perjodu bejn I-1 ta' Jannar u I-31 ta' Dicembru 2022.

[I-Kumitat Konsultattiv intalab jezamina kaz wiehed ta' ksur possibbli tal-Kodi¢i ta'
Kondotta.

[I-Kumitat ir¢ieva tliet talbiet minghand i-Membri li kienu qged ifittxu gwida dwar I-
interpretazzjoni u l-implimentazzjoni tad-dispozizzjonijiet tal-Kodici ta' Kondotta. II-
Kumitat ta l-parir tieghu b'mod kunfidenzjali u fi Zzmien liskadenza prevista mill-Kodici
ta' Kondotta.

[I-Kumitat kompla japplika l-oghla standards ta' etika u trasparenza ghas-servizz tal-
Membri u tal-istituzzjoni.

[I-Kumitat kompla jirrifletti wkoll dwar kif jista' jtejjeb il-funzjonament tieghu u
jissensibilizza Lll-Membri dwar l-obbligi ta'etika u trasparenza taghhom skont i-Kodi¢i
ta' Kondotta. Barra minn hekk, i-Kumitat huwa impenjat L jikkontribwixxi ghat-tishih
tal-integrita, lindipendenza u l-obbligu ta' rendikont fil-qafas tal-ewwel passi tal-
Parlament attwali u I-mizuri fuq terminu medju sa terminu itwal, abbazi tal-esperjenza
tieghu.

Bi gbil mal-Artikolu 9 tal-Mizuri ta' Implimentazzjoni tal-Kodi¢i ta' Kondotta, is-servizz
amministrattiv kompetenti (I-Unitd tal-Amministrazzjoni tal-Membri fid-DG Presidenza,
li tipprovdi s-Segretarjat tal-Kumitat Konsultattiv) kompla jissottoponi d-dikjarazzjonijiet
tal-interessi finanzjarji kollha tal-Membri ghal kontroll generali ta' kredibbilta mressqa
mill-Membri matul is-sena. Barra minn hekk, f'konformita mal-prattika li ilha stabbilita,
l-Unita tal-Amministrazzjoni tal-Membri kompliet tirrispondi ghat-talbiet imressqa mill-
Membri jew mill-assistenti taghhom, bil-ghan L tghinhom japplikaw korrettament id-
dispozizzjonijiet tal-Kodi¢i u tal-Mizuri ta' Implimentazzjoni tieghu.

L-ghadd ta' dikjarazzjonijiet aggornati tal-interessi finanzjarji pprezentati kien ta' 99, li
jikkorrispondi ghal 88 Membru. Fosthom, gew ipprezentati 30 dikjarazzjoni minn Membri
godda. Barra minn hekk, 38 Membru pprezentaw 82 dikjarazzjoni ta' attendenza
favvenimenti organizzati minn partijiet terzi. Fl-ahhar nett, gew innotifikati 52 rigal.




1 L-ISFOND

[I-Kodi¢i ta' Kondotta tal-Membri tal-Parlament Ewropew fir-rigward tal-Interessi
Finanzjarji u tal-Kunflitti ta' Interessi jistabbilixxi l-prin¢ipji gwida dwar il-kondotta u d-
dmirjiet ewlenin tal-Membri fl-eZer¢izzju tal-mandati taghhom. Skont il-prin¢ipji gwida, il-
Membri ghandhom jagixxu biss fl-interess pubbliku u ma ghandhom jaccettaw l-ebda
beneficcju finanzjarju dirett jew indirett jew xi kumpens iehor.

Skont l-Artikolu 2(c) tal-Kodici ta' Kondotta, i-Membri m'ghandhomx jinvolvu ruhhom
f'lobbying professjonali bi hlas L jkun marbut direttament mal-pro¢ess dec¢izjonali tal-
Unjoni. Ir-restrizzjonijiet fuq ic-Cirkostanzi li tahthom l-ex Membri huma minflok intitolati
li jwettqu attivitajiet ta' lobbying jew ta' rapprezentanza huma stabbiliti skont l-Artikolu 6
tal-Kodic¢i ta' Kondotta.

[I-Kodi¢i ta' Kondotta jipprovdi definizzjoni ta' "kunflitt ta' interess" (jigifieri interess
personali li jista' jinfliwenza b'mod mhux xieraq i-qadi tad-dmirijiet ta' Membru) u
Jistabbilixxi l-passi mehtiega biex jigi indirizzat. Jekk i-Membru ma jkunx jista' jsolvi I-
kunflitt ta' interess attwali jew potenzjali, huwa ghandu jgharraf bil-miktub lLll-President.
Fejn kunflitt bhal dan ma jkunx evidenti mid-Dikjarazzjoni tal-Interessi Finanzjarji tieghu,
i-Membru ghandu jizvela wkoll kwalunkwe kunflitt ta' interess attwali jew potenzjali gabel
ma jitkellem jew jivvota fil-plenarja jew f'wiehed mill-korpi tal-Parlament, jew jekk jigi
propost bhala rapporteur, fir-rigward tal-kwistjoni i tkun ged tigi kkunsidrata.

Barra minn hekk, i-Kodi¢i ta' Kondotta jistabbilixxi regoli dettaljati rigward id-
Dikjarazzjoni tal-Interessi Finanzjarji B'mod partikolari, i-Membri ghandhom ir-
reponsabbilta li jipprezentaw dikjarazzjoni h jkun fiha linformazzjoni obbligatorja kollha
mehtiega b'mod pre¢iz (ez ix-xoghlijiet b'remunerazzjoni jew le, attivitajiet ohrajn, is-
shubijjiet ghat-tliet snin gabel ikunu saru Membri u wkoll matul i-mandat taghhom bhala
Membri, il-parte¢ipazzjoni taghhom fkumpaniji jew shubijiet, l-appogg ricevut u I-
kategorija rispettiva ta' dhul). I-Membri huma hielsa li jipprovdu kwalunkwe informazzjoni
addizzjonali. Id-dikjarazzjoni iizjali ssir qabel tmiem l-ewwel seduta plenarja wara I-
elezzjonijiet Ewropej jew sa 30 jum minn meta jiechdu lkariga ta' Membru matul il-
legizlatura parlamentari. Jekk issehh xi bidla, trid tigi pprezentata dikjarazzjoni riveduta sa
tmiem ix-xahar ta' wara. Membru ma jistax jigi elett ghal kariga fil-Parlament jew fil-korpi
tieghu, jinhatar bhala rapporteur, jew jippartecipa f'delegazzjonijiet ufficjali jew f'negozjati
mteristituzzjonali, jekk ma jkunx ipprezenta d-dikjarazzjoni tal-interessi finanzjarji tieghu.

L-obbligi ta' zvelar huma kkomplementati mill-Mizuri ta' Implimentazzjoni tal-Kodi¢i ta'
Kondotta. Skont dawn id-dispozizzjonijiet, i-Membri huma mehtiega jiddikjaraw minghajr
dewmien l-attendenza taghhom favvenimenti organizzati minn persuni = jew
organizzazzjonijiet barra minn delegazzjoni ufficjali tal-PE, jekk l-ispejjez tal-ivvjaggar, tal-
akkomodazzjoni u/jew tas-sussistenza jkunu thallsu jew gew rimborzati minn ohrajn (hlief
ghal certi kategoriji:  istituzzjonijiet  tal-UE, awtoritajiet tal-Istati  Membri,
organizzazzjonijiet internazzjonali, partiti politici, ecc.).

[I-Membri ghandhom l-obbligu li jgharrfu lill-President u jghaddu r-rigali kollha i jir¢ievu
meta jirrapprezentaw lill-Parlament fkariga ufficjali. Barra minn hekk, fit-twettiq ta'
dmirjiethom, -Membri m'ghandhomx jac¢cettaw rigali b'valur approssimattiv ta' aktar minn
EUR 150.



Dawn id-dikjarazzjonijiet u r-registru tar-rigali ufficjali huma direttament accessibbli fuq is-
sit web pubbliku tal-Parlament.

L-obbligi kollha ta' dikjarazzjoni hawn fuq imsemmija jirriflettu l-impenn qgawwi tal-
Parlament lejn it-trasparenza u l-etika. Barra minn hekk, i-Kodi¢i ta' Kondotta jipprovdi
wkoll mekkanizmu ta' monitoragg u ta' infurzar tad-dispozizzjonijiet tieghu.

Fuq talba tal-President, il-Kumitat Konsultattiv jezamina kull ksur allegat tal-Kodici ta'

Kondotta u l-President jista' jadotta dec¢izjoni li tistabbilixxi wahda mill-pieni msemmija fl-
Artikolu 176 tar-Regoli ta' Procedura tal-Parlament.

2 IL-KUMITAT KONSULTATTIV DWAR IL-KONDOTTA TAL-MEMBRI TAL-
PARLAMENT

2.1 Kompozizzjoni

[I-Kumitat Konsultattiv gie stabbilit mill-Artikolu 7(1) tal-Kodi¢i ta' Kondotta.

Skont I-Artikolu 7(2) u (3) tal-Kodi¢i ta' Kondotta, fil-bidu tal-mandat tieghu, il-President
jahtar hames Membri permanenti minn fost i-Membri tal-Kumitat ghall-Affarijiet
Kostituzzjonali u tal-Kumitat ghall-Affarijiet Legali tal-Parlament, fitwaqt li jikkunsidra I-
esperjenza taghhom u l-bilan¢ politiku.

Ghat-tieni sentejn u nofs matul id-disa' legizlatura, il-membri permanenti li jiffurmaw il-
Kumitat Konsultattiv, mahtura mill-President fis-16 ta' Marzu 2022, kienu:

e is-Sa Danuta Maria HUBNER (PPE, Polonja);
e is-Sur Giuliano PISAPIA (S&D, L-talja);

e is-Sur Pascal DURAND (dak iz-zmien Renew, Franza), sostitwit mis-Sur Gilles
BOYER (Renew, Franza) fis-7 ta' Dicembru 2022;

e is-Sa Heidi HAUTALA (Verts/ALE, Finlandja);

is-Sur Geert BOURGEOIS (ECR, il-Belgju).

Fil-bidu tal-mandat tieghu, il-President jahtar ukoll Membru ta' rizerva ghal kull grupp
politiku i ma jkunx rapprezentat fost i-Membri permanenti tal-Kumitat Konsultattiv. Ghat-
tieni sentejn u nofs matul id-disa' legizlatura, il-membri ta'rizerva kienu:

e is-Sur Gerolf ANNEMANS (ID, il-Belgju);

e is-Sur Helmut SCHOLZ (The Left, il-Germanja).



2.2 Il-President

Bi gbil mal-Artikolu 7(2), it-tieni subparagrafu, tal-Kodi¢i ta' Kondotta, kull Membru
permanenti tal-Kumitat Konsultattiv ghandu jiehu l-presidenza ghal sitt xhur fuq baz ta'
rotazzjoni. Barra minn hekk, skont -Artikolu 3 tar-Regoli ta' Pro¢edura tal-Kumitat, din I-
alternanza fil-prinipju ssegwi lrordni dixxendenti tal-kobor tal-gruppi politici i taghhom
jaghmlu parti F-Membri tal-Kumitat.

F1-2022, is-Sa HUBNER u s-Sur PISAPIA kienu l-membri permanenti tal-Kumitat
Konsultattiv li servew bhala Presidenti.

2.3 Laqghat f1-2022 u 12023

[l-kalendarju tal-laqghat tal-Kumitat Konsultattiv ghall-2022 gie adottat fis-26 ta' April 2022
u F-Kumitat Konsultattiv sussegwentement iltaga' fi tmien okkazjonijiet kif gej:

Kalendarju tal-lagghat reali f1-2022

It-Theta 26 ta' April (laqgha kostituttiva)
It-Theta 17 ta' Mejju

L-Erbgha 15 ta' Gunju

It-Tlieta 5 ta' Lulju

L-Erbgha 14 ta' Settembru

It-Theta 27 ta' Settembru

It-Tlieta 18 ta' Ottubru

It-Tlieta 13 ta' Dicembru

Fit-13 ta' Dicembru 2022, i-Kumitat Konsultattiv adotta l-kalendarju tal-laqghat tieghu
ghall-2023:

Kalendarju tal-laqghat 11-2023

It-Theta 17 ta' Jannar
It-Theta 28 ta' Frar
It-Theta 28 ta' Marzu
It-Theta 25 ta' April
It-Theta 30 ta' Mejju
It-Tlieta 27 ta' Gunju
It-Tlieta 18 ta' Lulju
It-Theta 19 ta' Settembru
It-Tlheta 24 ta' Ottubru
It-Theta 14 ta' Novembru
It-Tlieta 5 ta' Dicembru




2.4  Kompiti
[I-Kumitat Konsultattiv huwa responsabbli ghal:

e [-ghoti ta' gwida lli Membri, fuq talba taghhom, dwar l-interpretazzjoni u I-
implimentazzjoni tad-dispozizzjonijiet tal-Kodi¢i ta' Kondotta.

Skont l-ewwel subparagrafu tal-Artikolu 7(4) tal-Kodi¢ci ta' Kondotta, il-Kumitat
Konsultattiv ghandu jipprovdi gwida b'mod kunfidenzjali u fi Zmien 30 jum kalendarju.
Kwalunkwe Membru jista' jindirizza Lll-Kumitat b'talba ghal gwida dwar l-interpretazzjoni
u l-implimentazzjoni tad-dispozizzjonijiet tal-Kodi¢ci u huwa mtitolat li joqghod fuq tali
gwida.

e [l-valutazzjoni tal-allegat ksur tal-Kodi¢i ta' Kondotta u l-ghoti ta' parir lill-
President dwar azzjoni possibbli li ghandha tittiched.

Din il-valutazzjoni ssehh fuq talba tal-President skont it-tieni subparagrafu tal-Artikolu 7(4)
u l-Artikolu 8 tal-Kodi¢i ta' Kondotta.

Meta jkun hemm ragungiet L jaghtu x'wiehed jahseb i Membru seta' kiser i-Kodi¢i ta'
Kondotta, i-President ghandu, hlief f'kazijiet manifestament vessatorji, jirreferi l-kwistjoni
lil-Kumitat Konsultattiv. [I-Kumitat Konsultattiv ghandu mbaghad jezamina ¢-¢irkostanzi
tal-ksur allegat, u jista' jisma' lill-Membru kkoncernat. Il-Kumitat jaghmel
rakkomandazzjoni lill-President dwar decizjoni possibbli.

Jekk, fid-dawl ta' din ir-rakkomandazzjoni, i-President jikkonkludi li FMembru kkon¢ernat
ikun kiser i-Kodi¢i ta' Kondotta, huwa ghandu jadotta dec¢izjoni motivata li tistipula l-piena
skont I-Artikolu 176 tar-Regoli ta' Pro¢edura.

2.5 Hidma li saret matul is-sena
2.5.1. Allegat ksur tal-Kodici ta' Kondotta

F1-2022, il-President irrefera kaz possibbli ta' ksur tal-Kodi¢i ta' Kondotta lill-Kumitat
Konsultattiv.

Ir-riferiment kien jikkon¢erna sitwazzjoni allegata ta' kunflitt ta' interess rigward il-
parte¢ipazzjoni ta' Membru fil-votazzjoni ta' rizoluzzjoni tal-Parlament u attivita esterna
mwettqa fl-istess hin i hu kien ged jezer¢ita l-mandat ta' Membru tal-PE, kif ukoll
kwalunkwe "influwenza mhux xierqa" possibbli skont it-tifsira tal-Artikolu 2(b) tal-Kodici
ta' Kondotta.

Fil-valutazzjoni tieghu, i-Kumitat Konsultattiv innota li -Membri ghandhom jevitaw
kwalunkwe agir irresponsabbli li jidher L johloq kunflitt ta' interess reali jew potenzjali u li
l-obbligi ta' zvelar, b'mod partikolari d-dikjarazzjoni tal-interessi finanzjarji tal-Membru,
ghandhom l-ghan ukoll li "[jinforma] lill-pubbliku dwar ir-riskji ta'kunflitti tal-interessi [tal-
Membri]"!.

! Is-sentenza tal-15ta' Lulju 2015, Dennekamp vs Il-Parlament, T-115/13, BU:T:2015:497, punt 106.



Fir-rakkomandazzjoni tieghu lill-President, il-Kumitat Konsultattiv, wara li sema' lill-
Membru kkoncernat, ikkonkluda li ma seta'jigi stabbilit l-ebda ksur tal-Kodi¢i ta' Kondotta
f'dan il-kaz.

2.5.2. Gwida dwar l-interpretazzjoni u l-implimentazzjoni tal-Kodici ta' Kondotta

Matul is-sena, i-Kumitat Konsultattiv ir¢ieva thet talbiet formali skont l-Artikolu 7(4), I-
ewwel subparagrafu, ghal gwida minn Membri dwar l-interpretazzjoni u l-implimentazzjoni
tal-Kodic¢i ta' Kondotta.

e Kunflitt ta' interessi u l-attivita professjonali tal-konjugi

L-ewwel kaz kien jikkon¢erna talba ghal gwida minn Membru dwar sitwazzjoni possibbli
ta' kunflitt ta' interess fir-rigward ta' hatra bhala rapporteur ghal fajl specifiku u l-attivita
professjonali tal-konjugi tieghu.

[I-Kumitat Konsultattiv innota r-regoli applikabbli skont i-Kodi¢i ta' Kondotta u, b'mod
partikolari, l-obbligu tal-Membri li jiehdu l-passi mehtiega biex isolvu kunflitt ta' interess.

[-Kumitat Konsultattiv indika ukoll li l-gurisprudenza tal-Qorti tal-Gustizzja tal-Unjoni
Ewropea s'issa ¢carath I-Artikolu 3 tal-Kodi¢i ta' Kondotta jiddefinixxi "kunflitt ta'interess"
mhux biss bhala mteress personali ta' natura li tkun influwenzat effettivament l-ezercizzju
imparzjali u oggettiv tal-funzjonijiet ufficjali tieghu, izda wkoll bhala sitwazzjoni "L fiha I-
interess identifikat jista', f'ghajnejn il-pubbliku, jidher L jinfluwixxi l-ezer¢izzju imparzjali
u oggettiv tal-funzjonijiet ufficjali"2.

[I-Kumitat Konsultattiv kien tal-fehma li l-attivita professjonali tal-konjugi tista', f'ghajnejn
il-pubbliku, tidher 1 tinfluwixxi l-eZer¢izzju tal-funzjonijiet tal-Membru bhala rapporteur,
anki jekk i-Membru jagixxi b'mod imparzjali u oggettiv u l-ebda interess personali reali ma
jinfluwenza b'mod mhux xieraq l-ezer¢izzju tad-dmirijiet tar-rapporteur.

Ghalhekk, i-Kumitat Konsultattiv irrakkomanda li -Membru jikkunsidra 1i jcedi l-attivita
ta' rapporteur fil-fajl ikkonc¢ernat bhala azzjoni xierqa biex jigi evitat kwalunkwe kunflitt ta'
nteress reali jew potenzjali.

o Kunflitt ta' interess u attivitajiet esterni

It-tieni talba ghal gwida kienet relatata mas-shubijiet fil-kumitati tal-Membru u l-attivita
ezercitata flimkien mal-mandat.

F'dan i-kaz, il-Kumitat Konsultattiv fakkar li kwalunkwe attivita regolari bi hlas trid tigi
ddikjarata fid-dikjarazzjoni tal-interessi finanzjarji tal-Membru, f'konformitd mal-Artikolu
4(2)(c) tal-Kodi¢i ta' Kondotta u li din id-dikjarazzjoni jehtieg li ssir b'mod prec¢iz biex
tikkonforma mal-ittra u l-ispirtu tal-Kodi¢i ta' Kondotta, anke bil-hsieb li I-pubbliku jigi
infurmat dwar kwalunkwe riskju potenzjali ta'kunflitt ta' interess.

? Is-sentenza tal-15 ta' Lulju 2015, Dennekamp vs Il-Parlament, T-115/13, EU:T:2015:497, punt 106.



Barra minn hekk, i-Kumitat Konsultattiv gies li ma setax jigi eskluz li l-hidma tal-Membru
tista' twassal ghal sitwazzjoni ta' kunflitti ta' interess, b'mod partikolari meta jitqiesu I
kompetenzi tal-kumitati inkwistjoni.

Ghalhekk, i-Kumitat Konsultattiv qgies li -Membru ghandu jikkunsidra b'attenzjoni
partikolari l-obbligi tal-izvelar generali u specifici, u lill-obbligu i jindirizza kwalunkwe
kunflitt ta'interess reali jew potenzjali, f'konformita mal-Artikolu 3 tal-Kodi¢i ta' Kondotta,
billi jastjeni milli jinvolvi ruhu fattivitajiet parlamentari (inkluz l-abbozzar ta' emendi u I-
parte¢ipazzjoni fil-votazzjoni) jew fattivitajiet ta' hidma flogsma hL jistghu jaffettwaw
wiehed jew l-iehor.

e Kunflitt ta' interess u sjieda ta' ishma

L-ahhar kaz kien relatat mal-possibbilta ta'sjieda ta'ishma u li wiehed jir¢ievi opzjonijiet
fuq l-ishma, filwaqt 1l tigi zvelata din lkinformazzjoni fid-dikjarazzjoni tal-interessi
finanzjarji u mal-ezistenza jew le ta' kunflitt ta' interess f'kazijiet ta' ishma ta' minoranza u
lagghat ma' rapprezentanti mil-kumpanija kkoncernata.

F'dan il-kuntest, i-Kumitat Konsultattiv innota li ma hemm l-ebda obbligu general fil-
Kodi¢i ta' Kondotta li jigu ddikjarati l-ishma kollha i Membru jista' jkollu. Madankollu, ghal
ragunijiet ta' trasparenza u bil-hsieb li l-pubbliku jigi infurmat dwar kwalunkwe riskju
potenzjali ta' kunflitt ta' interess, "ishma jew shubija f'kumpanija, fejn hemm il-possibilita
ta' riperkussjonijiet fuq il-politika pubblika, jew meta din i- partecipazzjoni taghti lill-
Membru mnfluwenza sinifikanti fl-affarijiet tal-organizzazzjoni inkwestjoni" trid tigi
ddikjarata fid-Dikjarazzjoni tal-Interessi Finanzjarji tal-Membru. L-istess japplika ghal
"kwalunkwe mnteress finanzjarju iehor kL jista' jinflwenza l-ezer¢izzju tal-funzjonijiet tal-
Membru" u ghal kwalunkwe "partecipazzjoni fkumitati jew bordijiet ta' kumpanii" (I-
Artikolu 4(2)(d) (f) u (h) tal-Kodi¢i ta' Kondotta).

[I-Kumitat Konsultattiv kien tal-fehma li azzjonist b'minoranza jista' jsib ruhu f'kunflitt ta'
mteress skont it-tifsira tal-Artikolu 3 tal-Kodi¢i ta' Kondotta, peress li I-peréentwal Zzghir ta'
ishma mizmuma fkumpanija partikolari ma jipprevjenix l-ezistenza possibbli ta' interess
personali li jista' jinfluwenza b'mod mhux xieraq l-ezer¢izzju tal-funzjonijiet tieghu bhala
Membru.

[I-Kumitat ikkunsidra wkoll i kwalunkwe zvelar ta' laqghat, obbligatorju jew volontarju,
huwa minghajr pregudizzju ghall-obbligu tal-Membru 1i jsolvi l-kunflitt ta' interess
f'konformita mal-Kodic¢i ta' Kondotta.

Fid-dawl ta' dan ta' hawn fuq, i-Kumitat Konsultattiv irrakkomanda lill-Membru biex ma
Jkunx mnvolut fl-abbozzar ta'emendi u biex ma jihux sehem fil-votazzjoni fil-kumitat u/jew
fil-plenarja u biex ma jihux certi karigi u/jew dmirjjiet dwar suggetti li jistghu jaghtu I
impressjoni lill-pubbliku i -Membru qed jagixxi f'sitwazzjoni ta' kunflitt ta' interess fir-
rigward tal-kumpanija li l-ishma taghha huma proprjeta tieghu/taghha.

Barra minn hekk, matul dan il-perjodu, is-Segretarjat, f'konformita mal-prattika stabbilita
tieghu, kompla jwiegeb ghat-talbiet imressqa mil-Membri jew mill-assistenti taghhom, bil-
ghan li jghinhom japplikaw korrettament id-dispozizzjonijiet tal-Kodi¢i u tal-Mizuri ta'
Implimentazzjoni tieghu.



2.5.3. It-titjib tal-funzjonament tal-Kumitat u s-sensibilizzazzjoni tal-M e mbri tal-PE

[I-Kumitat Konsultattiv huwa konvint li l-implimentazzjoni effettiva tar-regoli tal-Parlament
dwar l-etika, l-integrita u t-trasparenza hija krucjali ghall-preservazzjoni tad-dinjita tal-
Parlament u l-fidu¢ja tac¢-Cittadini. Ghalhekk, abbazi tal-esperjenza miksuba, i-Kumitat
irrifletta dwar kif jista' jtejjeb il-funzjonament tieghu u l-qafas ezistenti biex jaqdi bl-ahjar
mod lill-Istituzzjoni u lill-Membri.

[I-Kumitat Konsultattiv irrifletta dwar kwistjonijiet bhall-firxa ta' konsultazzjoni mhux
vinkolanti i jista' jipprovdi lill-President; umodi ahjar ta' komunikazzjoni mal-Membri u ta'
sensibilizzazzjoni taghhom dwar l-obbligi etiCi, ta' integrita u ta' zvelar, inkluz fil-gasam tal-
"kunflitt ta' interessi", anke billi jsir uzu ahjar mir-rapport annwali ppubblikat mill-Kumitat.

[I-Kumitat ikkunsidra wkoll L jirrevedi n-nuqqgasijiet possibbli fl-implimentazzjoni tar-
regoli applikabbli u kien lest li jirrifletti fuq titjib usa'.

Din ir-riflessjoni issa se tkompli fil-qafas tal-implimentazzjoni tal-proposti dwar "It-tishih
tal-integrita, lindipendenza u r-responsabbilta — L-ewwelpassi", approvati mill-Konferenza
tal-Presidenti fit-8 ta' Frar 2023, u ta' mizuri fuq terminu medju sa dawk fuq terminu itwal.

3 ATTIVITAJIET MARBUTA MAL-KODICI TA' KONDOTTA

3.1  Prezentazzjoni u aggornament tad-dikjarazzjonijiet tal-interessifinanzjarji tal-
Membri

Skont l-Artikolu 4(1) tal-Kodi¢ci ta' Kondotta, i-Membri ghandhom ir-reponsabbilta
personali li jipprezentaw dikjarazzjoni dettaljata tal-interessi finanzjarji sa tmiem lewwel
sessjoni parzjali wara l-elezzjonijiet ghall-Parlament Ewropew jew fi Zzmien 30 jum minn
meta jibdew il-kariga taghhom mal-Parlament matul legizlatura parlamentari. Fl-2022, gew
ipprezentati 30 dikjarazzjoni tal-interessi finanzjarji minn Membri godda.

Barra minn hekk, l-Artikolu 4(1) jesigi i Membru jiddikjara kwalunkwe bidla li tinfluwenza
d-dikjarazzjoni tieghu jew taghha sa tmiem ix-xahar wara li tkun sehhet din i-bidla. Bhala
rizultat ta' dan l-obbligu,gew sottomessi lill-President 69 dikjarazzjoni aggornata minn 58
Membru matul is-sena 2022.

3.2 Proc¢edura ta' monitoragg tad-dikjarazzjonijiet tal-interessi finanzjarji tal-
Membri

L-Artikolu 9 tal-Mizuri ta' Implimentazzjoni tal-Kodi¢i ta' Kondotta jistipula r-regoli ta'
procedura ta' monitoragg L ghandha titwettaq mis-servizz kompetenti fir-rigward tad-
dikjarazzjonijiet tal-interessi finanzjarji tal-Membri.

Fejn ikun hemm raguni i wiehed jahseb li d-dikjarazzjoni jkun fiha taghrif manifestament
Zbaljat, nieqes mis-serjeta, li ma jistax jingara jew inkomprensibbli, issehh verifika ta'
kredibbilta generali flisem il-President mill-Unita tal-Amministrazzjoni tal-Membri fid-DG
Presidenza, ghal skopijiet ta' kjarifika. [-Membru kkonc¢ernat jinghata Zmien ragonevoli
biex jrreagixxi. Fil-kazyjiet L fihom il-kjarifiki introdotti jitqiesu mnsufficjenti, u ghalhekk
il-kontroll ma jsolvix il-kwistjoni, i-President jiddec¢iedi dwar il-pro¢edura li ghandha tigi
segwita. FI-2022, ma sehh l-ebda kaz bhal dan.

Matul is-sena kollha, il-procedura ta' monitoragg tapplika ghal dikjarazzjonijiet godda
pprezentati minn Membri godda i jibdew il-mandat taghhom jibda matul i-legizlatura. Hya
tapplika wkoll ghall-verzjonijiet emendati ta' dikjarazzjonijiet ezistenti.

3.3 Statistika

2019
. .| 2020 2021 2022
It-tieni 1
Godda (MEPs godda) | 7> 39 9 30
Dikjarazzjonijiet
tal- Aggornamenti 47 129 93 69
interessi finanzjarji
Total 806 168 102 99
Dikjarazzjonijiet ta' 79 31 56 LY)
Attendenza f'avvenimenti organizzati minn partij
terzi
Notifiki ta' Rigali 0 3 1 52
4 AMMINISTRAZZJONI
L-Unitd tal-Amministrazzjoni tal-Membri fid-DG Presidenza tipprovdi servizzi ta'

segretarjat lill-Kumitat Konsultattiv u nhatret mis-Segretarju Generali bhala s-servizz
kompetenti skont l-Artikoli 2, 3, 4 u 9 tal-Mizuri ta' Implimentazzjoni tal-Kodi¢i ta'
Kondotta. Id-dettalji ta'kuntatt taghha huma dawn li gejjin:

Advisory.Committee(@europarl.europa.eu

Parlament Ewropew
Segretarjat tal-Kumitat Konsultattiv dwar il-Kondotta tal-Membri

60, rue Wiertz

SPAAK 07B022
B-1047 Brussell

